
grafia Escolo dòou Po
DA FÒRFIS A POURANH

Ël nom ët Fòrfis ou saouta fora për la prima vota ënt ën papé dël 1151 ounda ‘s parla d’ën 
Foulcard  ët  Fòrfis. Doue  anh  après  ël  nom  ët  Fòrfis  ou  l’é  nouminà  esprés  ënt  ën 
docoumant ounda ël Papa  Eugenio III ël 16 ët maj dël 1153 ou counferma a  Anselmo, 
Vëscou d’Ast, tut ël tère e i drit feoudai ët la soua Gezia e tra quisti la Pieve ët Benëtte  
coun  ël  castèl,  la  tèra  d’ëntourn,  ël  capèle  e  i  bœsc  e  ël  castèl  ët  Fòrfis  fin  a  la  
Bizimaouda. 
Ël pi vei docoumant qu’ou arnoumina Pouranh a l’é l’ëstrumant ët vandita a favour ët la 
Chertouza ët Pes ët na riva que a’s trœvava ënt ël coste ët Pouranh fèt ël 25 d’ëstambre  
dël 1299, ma mac doue anh d’aprés, ënt ël 1301, a l’é ëstet pousibou avée la prœva ët  
l’ezistensa d’ën vilage, proubabilmant ët dimensioun ëncoû bin chote, chamà Piperagnum. 
A ëstou tamp i ëzist tut i doue vilage que a fan part dël distret ët Couni e a l’an i ëstes drit  
ët piâ part a l’aministrasioun dël Coumun mandandie ën so rapresentant.
Ënt l’ëscounda metà dël 1300, bèle se a l’é nhant sigur l’an just, Pouranh ou pasa souta ël  
doumini dël Marques dël Mounfrà. Ënt ël 1361 a l’é l’ultima vota que i ven arnuminà ël vei  
vilage ët Fòrfis que a forsa ët pèrde ët jant a la fin ou ësparìs.
Ël 26 d’outoubre dël 1396 Pouranh ou fa juramant d’ese fedel al prinsi d’Acaia.
Ënt  i  ultim anh dël  XIV secoul,  ëtcò  a  Pouranh,  aprés  que a  Couni  e  ënt  d’ièti  paìs  
d’aramba, i aruva ën teribil ënflus ët pest.


